
FTESË PËR PROJEKT PROPOZIM

Ministria e Kulturës, Rinisë dhe Sportit/Departamenti i Rinisë (DIR), duke u bazuar në Strategjinë Kosovare për Rininë 2013-2017 dhe Planin e Veprimit për Rini 2013-2017 si dhe në Rregulloren Nr.01/2015 për subvencionimin në fushën e Kulturës, Trashëgimisë Kulturore, Rinisë dhe Sportit kërkon Organizata Rinore të cilat do të ofrojnë trajnime për ngritjen e shkathtësive  për punësim për rinjtë (e moshës 15-24).
Qëllimi i  projektit: 
Krijimi i mundësive për punësimin e të rinjve përmes programeve trajnuese për ngritjen e shkathtësive për punësim;
Objektivat  e projektit: 
· Zhvillim personal i të rinjve;
· Rritja e shkathtësi për kërkim pune nga të rinjtë;
· Rritja e aftësitive të komunikimit;
Modulet e trajnimit:
Ministria e Kulturës, Rinisë dhe Sportit/Departamenti i Rinisë (DIR) kërkon një Projekt-Propozim për dhënien e trajnimeve për shkathtësi jetësore për të rinjtë, në modulet në vijim:

· Zhvillim personal (orientim në karrierë; motivimi, aftësi për mendim kritik, organizimi i kohës);

· Shkathtësi për kërkim pune, (mënyrat e aplikimit për punë, shkrimi i CV, shkrimi i letrës motivuese);

· Aftësitë e komunikimit,  (prezantim personal, paraqitja në intervistë pune);
Shërbimet që duhet ofruar:
Gjatë ofrimit të shërbimeve, organizatat rinore do të bashkëpunojë ngushtë me zyrtarët përgjegjës në DiR për të koordinuar dhe implementuar me sukses aktivitetet në kuadër të shërbimeve.
Në mënyrë të veçantë ofruesi i trajnimeve do të jetë përgjegjës për detyrat e mëposhtme:
· Përgatit materialet për modulet e lartcekura;
· Siguron dhe organizon objektin e përshtatshëm për mbajtjen e  trajnimit dhe pajisjet e nevojshme (projektor, flipchart, lapsa, fletore) dhe kushtet për ofrimin e trajnimit (p.sh. salla, energji rezervë, ushqim,  kafe, ujë të pijshëm);
· Angazhon trajnerët kompetent dhe të kualifikuar si dhe staf mbështetës për ofrimin e trajnimeve;
· Dizajnon dhe lëshon  certifikatat  për pjesëmarrjen në trajnim për të gjithë pjesëmarrësit/et;

· Krijon një sistem për sigurimin e raporteve për MKRS/DiR, për të  monitoruar dhe vlerësuar realizimin e projektit;
Aplikuesit duhet të dorëzojnë dokumentet si në vijim: 
· Certifikatën e regjistrimit dhe të numrit fiskal;
· Kopjen e dokumentit të identifikimit të personit  përgjegjës të organizatës; 

· Referenca për trajnime  në  lëmin e shkathtësive për punësim (e preferueshme);
· CV-të  e trajnerëve, si dhe kopjet e diplomave të tyre;
· CV-n e koordinatorit/menaxherit  të projektit; 
· Planin e detajuar të punës 
Kriteret vlerësimit:
Me rastin e vlerësimit të propozimeve për trajnime për shkathtësi për punësim, komisioni  do të vlerësojë me sa vijon:
1. Përshkrimi dhe justifikimi i projekti në  mënyrë të qartë dhe specifike  për çështjet themelore që projekti synon t'i adresojë.

2. Përshkrimi i objektivave të  projekti që synohet të arrihen dhe rezultatet specifike që priten nga projekti;
3. Përcaktimi i metodave dhe metodologjisë se si do të arrihen objektivat e projektit, si dhe çfarë idesh dhe qasje të re janë  përdorur deri në përfundim të projektit;
4. Përcaktimi i moduleve/temave që do të përdoren në trajnim dhe si ndikojnë ato tek të rinjtë që do të trajnohen;
5. Si janë identifikuar përfituesit e përshtatshëm apo grupet e synuara në mënyrë të tillë që i shton në maksimum rezultatet e projektit;
6. Përshkrimi i rezultateve afatshkurtra dhe rezultateve afatgjata si dhe proceseve që mund të vihen në lëvizje nga projekti; 
7. Përvoja e organizatës në trajnime të fushës së shkathtësive për punësim, aftësi dhe burime njerëzore të mjaftueshme për ta zbatuar projektin; 
8. Buxheti i projektit është i organizuar mirë, i hollësishëm dhe i arsyeshëm. Nuk lejohen linja buxhetore të quajtura "shpenzime të ndryshme". Buxheti tregon se organizata i ka kushtuar kohë planifikimit dhe vlerësimit të shpenzimeve aktuale të lidhura me projektin në vend se paraqitjes së vlerësimeve të përafërta.
Përkrahja e Organizatave rinore:
Organizata fituese duhet të zhvilloj trajnime  deri në dy grupe  përkatësisht deri  60 të rinj. 

Përparësi do t’u jepet organizatave rinore që:

1. Kanë përvojë të dëshmuar në zbatimin e projekteve  të ngjashme (të bashkëngjiten dëshmitë për projektet e zbatuara në projekt-propozim);

2. Bëjnë përfshirjen e profesionistëve adekuat në trajnim;

3. Kanë qenë korrekte në zbatimin dhe raportimin e projekteve të financuara nga MKRS/Departamenti i Rinisë.
Kohëzgjatja e kontratës dhe orët/ditët e punës: 
Kohëzgjatja e kontratës do të jetë jo më shumë se 2 muaj. Secili grup i pjesëmarrësve (jo me shumë se 30 pjesëmarrës për grup) duhet të merr nga së paku 3 orë për 5 deri 7 ditë trajnim për modulet. Orari dhe plani përfundimtar i aktiviteteve të kontratës do të krijohet në konsultim dhe bashkëpunim të ngushtë me MKRS/DiR.
Deri në fund të zhvillimit të trajnimeve  secili pjesëmarrësi do të identifikojnë parametrat thelbësor për të pasur një prezantim cilësor: 
· Gjejnë dhe përgjigjen mundësive për punësim; 
· Shkruajnë CV fillestare, shkruajnë Letër Motivuese, përgatiten për intervistë për punë;
· Zhvillojnë aftësitë e komunikimit (teknikat për intervista pune, dëgjim, komunikim i shkruar, komunikim verbal);
Projekt propozimet duhet të dërgohen në formë të shkruar dhe të mbyllura në zarf në 3 (tre) kopje nga personi i autorizuar, me mbishkrimin: Drejtuar Divizionit për Edukim Jo-formal,  Promovim, Punësim dhe Ndërmarrësi në adresën e poshtëshënuar, më së largu deri me 15 Gusht 2016
Ministria e Kulturës, Rinisë dhe Sportit/Departamenti i Rinisë, kati 1, zyra nr. 22
Sheshi Nëna Terezë, 10000, Prishtinë.
Projekt propozimet nuk pranohen përmes postës dhe emalit.
Shënim: Për shkak të kufizimeve buxhetore dhe me qëllim të mbulimit të tërë territorit të Kosovës Departamenti i Rinisë rezervon të drejtën që organizatat rinore të përkrahen me më pak nga shuma e kërkuar dhe/ose anulimin në tërësi të projekt-propozimit. 

Dokumentet e pa kompletuara, si dhe Organizatat të cilat kanë projekte të hapura në MKRS nuk do të shqyrtohen.  Për informata shtesë mund të kontaktoni në Tel: 038/211 438

